Шәһәр күләмендә Татарстан тарихы фәненнән татар телендә үткәрелә торган
олимпиаданың  муниципаль этабы биремнәре
2018-2019 нчы уку елы
10 нчы сыйныф
Эш вакыты – 120 минут
                                           Гомуми балл – 81
	1. Чыганаклардан алынган өзекләрне укыгыз. Аларның нинди чыганактан алынганлыгын һәм язылу вакытларын билгеләгез. Җавабыгызны таблицага языгыз.  Дөрес җавап бирелгән һәр биремгә 1 әр балл. (Иң югары - 5 балл)



Фрагмент №1.  Дөньяда һичбер халык башкалар белән алмашудан башка яши алмый. Тик товар алмашу гына түгел, техника,  гыйлем, сәнгать, һөнәр, тәҗрибә, гадәт, методлар алышу мәдәни хәятта беренче рольне уйнаучылардан була [...] 
Фрагмент №2. […] Аңа кадәр дә “Маяк”та берничә шартлау була, тирә-юньгә радиация тарала. Әмма болар барысы да сер итеп тотыла. Менә 40 ел инде бу авылның халкы яшәү өчен тыелган “атом афәте зонасы”нда яши, Тыныч елгасының суын эчә, балыгын тота, агулы җирләрдә үскән агулы үсемлекләр ашый, агулы һаваны сулый... Алар картада юк, аларга компенсация, льготалар юк, чөнки льготалар күчкәннәр өчен генә бирелә.  […]
Фрагмент № 3. Тәрбия кыйлмак вә тәрбия итмәк дигән сүз фәкать ашатып-эчертеп үстермәк мәгънәсендә генә түгелдер, бәлки ашатып-эчертеп үстермәк, вә баланың холкын, фигылен  ислах кыйлмак вә төзәтмәк, вә, хайванидан чыгарып, инсаният чыгарып, инсаният дәрәҗәсенә китермәк, вә тәгълим бирмәк, вә үгрәтмәк, вә укытмак, вә әдәп нигезе бирмәк мәгънәсендәдер. […] Халык арасында берәүне вәгазь вә нәсыйхәт кыйлмак — аның башына сукмак кебектер. Һичшиксез, ул кеше сиңа дошман булды. Ул синең нәсыйхәтеңне тоту кая, хәтта синең һәлакәтеңә юл эзләр. Халыкка суфилыгыңны күрсәткән булып, булыр-булмас җирдә нәсыйхәт кыйлган булып маташма.[…]
Фрагмент №4. […] Менә без яулап алырга авыр урында төпләнгән Казан шәһәренә килеп җиттек: аның көнчыгышында – Казансу елгасы, көнбатышында – сазлыклы һәм үтеп булмалык Болак елгасы... Шәһәр тирәли әлеге елгадан Черек күлгә кадәр бик тирән канау казылган. Казансу ягыннан калкып торган тау күз күреме җитмәслек биек. Шул тауда кирмән һәм Хан сарае, биек таш мәчетләр урнашкан, аларда үлгән ханнары күмелгән. Хәтерләгәнемчә, аларның саны – биш.[…] 
Фрагмент №5. [...] Үз милләтемезнең яшәргә тырышуы, үз эшене үзе эшли алуы, хәят миданендә изелеп калмавы өчен Аурупаның голүм вә мәгарифенә, һөнәр вә сәнәгыятенә зур ихтыяҗымыз бар. Аурупаның мәктәпләрендә укымак безнең өчен файдалы. Һөнәр вә мәгариф кайда булса, шунда барып тәхсыйль итәргә кирәк. Гыйлем берлә мәгарифнең хас ватаннары, хас  лисаннары юк. [...] 

	Чыганак 
	Өзек номеры
	Гасыры (якынча ун еллыгы)

	Ш.  Мәрҗани сүзләре
	
	

	К.Насыйри. Китаб әт-тәрбия
	
	

	А. Курбский язмасыннан өзек
	
	

	Ф.Бәйрәмова. Мөслим фаҗигасе.
	
	

	Г.Ибраһимов. Татар мәдәнияте нинди юл белән барачак? 
	
	




2. Тексттагы буш урыннарны тутырыгыз. Җавабыгызны махсус бирелгән юлларга языгыз. Мәсәлән:  1 -  Иван Петров, 2 - Казан һ.б. (Иң югары – 6 балл.)
1905 елның 2 сентябрендә Санкт-Петербургта беренче татар газетасы  “...”ның (1- газета исеме) тәүге саны  басылып чыга. Шул вакыттан татар милли матбугаты тарихы башланып кчитә.
1905-1907 еллар дәвамында төрле төбәкләрдә татарча газета һәм журналлар ачыла. Күпләре цензура басымына түзә алмыйча яки матди кыенлыклар аркасында тиз генә ябыла. Иң йогынтылы һәм озак вакытлар нәшер ителгән газеталардан “Вакыт” газетасын атарга була. Ул ... (2- шәһәр исеме) шәһәрендә басыла, мөхәррире – ... (3- фамилия). Ә атаклы “...” (4 – газета исеме)  газетасын танылган мәгърифәтче, педагог һәм журналист  Әхмәтхади Максуди чыгара. Бу газета 1918 елга кадәр ... (5 – шәһәр исеме) шәһәрендә чыгып килә. ... да (6 - шәһәр исеме) чыккан иң атаклы газеталарның тагын берсе – “Кояш” газетасы. Ул да 1918 елда ябыла. 
Җавап: 
1_______________________________________________________
2_______________________________________________________
3_______________________________________________________
4_______________________________________________________
5_______________________________________________________
6_______________________________________________________

	3. Түбәндәге шәхесләр тарихта нәрсә белән билгеле?  Аларның эшчәнлекләрен кыскача тасвирлагыз. Дөрес җавап бирелгән һәр биремгә 1 әр балл. (Иң югары - 5 балл). 


1. Риза Фәхретдин (1859-1936)
2. Газинур Гафиятуллин (1913-1944)
3. Мөхәммәтгали Мәхмүдов (1824-1891)
4. Батырша (1715-1762) 
5. Ибраһим Хәлфин (1778-1829)
Җавап: 
1. _____________________________________________________________________________
2. _____________________________________________________________________________
3. _____________________________________________________________________________
4. _____________________________________________________________________________
5. _____________________________________________________________________________

	4. Сезнең алдыгызда плакатлар (афишалар), басмаларның титул битләре. Рәсемнәрне хронологик тәртиптә урнаштырыгыз. Җавабыгызны таблицага языгыз. (Өзлеклелек дөрес билгеләнгән очракта 3 балл.)

5.Түбәндәге Казан шәһәрендә булган вакыйгаларны аларны уздыру вакыты белән туры китерегез.  (Иң югары 6 балл.)

	Вакыйгалар 
	Үткәрелү вакыты

	А) Кол Шәриф мәчете ачыла
	1) 2013 ел

	Б) Татарстан Республикасы суверенлыгы турындагы декларация кабул ителә
	2) 2000 ел

	В) Беренче тапкыр Р.Нуриев иемендәге классик балет опера фестивале үткәрелә 
	3)1988 ел

	Г)Татар иҗтимагый үзәге оеша
	4) 1987 ел

	Д) Бөтендөнья җәйге универсиадасы уздырыла
	5)1990 ел

	Е) Казан Кремле ЮНЕСКО Бөтендөнья мирасы объекты исемлегенә кертелә
	6) 2005 ел


Җавап:
	А
	Б
	В
	Г
	Д
	Е

	
	
	
	
	
	






	6. Сорауларга җавап бирегез. Җавабыгызны таблицага саннар эзлеклелегендә языгыз (мәсәлән: 1,2,3,4). Түбәндәге фикерләр дөресме? Һәр дөрес җавап өчен 1 әр балл. (Иң югары – 10 балл. )  


1. Кол Галинең “Кыйссаи Йосыф” поэмасы 1236 елда язылган.
2. Куликово орышы 1480 елда була.
3. Әстерхан ханлыгы 1502 елда бүленеп чыга.
4. 1551 елда Казан шәһәре рус гаскәрләре тарафыннан басып алына.
5. 1552 елда Казан шәһәрендә Иске Татар бистәсе оеша.
6. 1615-1616 елларда Җангали җитәкчелегендәге баш күтәрү була.
7. 1800 елда Казанда Азия типографиясе ачыла.
8. Казан университеты 1805 елда ачыла.
9. 1886 елда Казан татар укытучылар мәктәбе (КТУШ) ачыла.
10. 1907 елда “Тәрҗеман” газетасы чыга башлый.

	Дөрес
	Ялгыш

	
	



7.Рәсемнәрдә кемнәр сурәтләнгән? Һәр дөрес җавапка 1әр балл. (Иң югары балл – 6б.)

8.Татар иҗат әһелләрен аларның Бөек Ватан сугышы чорында иҗат иткән әсәрләре  белән туры китерегез. (Иң югары – 4 балл.)
	Иҗат әһелләре
	Әсәрләр

	А) Н.Җиһанов
	1) “Башмагым” 

	Б) Җ.Фәйзи
	2) “Партизан хатыны” 

	В) Ф.Кәрим
	3) “Илдар”

	Г) М.Җәлил
	4) “Кызыл ромашка”



Җавап:
	А
	Б
	В
	Г

	
	
	
	



9.Күренекле татар галимнәренең  фамилияләрен аларның эшчәнлек өлкәләре белән туры китерегез. (Иң югары – 5 балл. ) 
	Галимнәр
	Казанышлары

	А)  Газиз Гобәйдуллин.
	1) астрофизика

	Б)  Диләрә Тумашева
	2) тарих

	В) Габдрахман Сәгъди
	3) татар теле

	Г)  Гыйлем Камай
	4) татар әдәбияты

	Д)  Рәшит Сюняев
	5) химия



Җавап:
	А
	Б
	В
	Г
	Д

	
	
	
	
	



10.Түбәндә аталган тарихи шәхесләрне аларның идарә иткән дәүләтләре белән туры китерегез. (Иң югары – 7 балл.)  
	Дәүләт  
	Шәхес 

	1) Себер ханлыгы
	 А) Алмыш 

	2)Монгол империясе
	 Б) Бәркә

	3)Казан ханлыгы
	 В) Аспарух

	4)Бөек Болгар
	 Г) Кубрат

	5)Дунай Болгары
	Д) Сафагәрәй

	6)Алтын Урда
	Е) Чыңгыз хан

	7)Болгар әмирлеге
	Ж) Күчем


Җавап:	
	1
	2
	3
	4
	5
	6
	7

	
	
	
	
	
	
	



11.Иң мәшһүр татар композиторларының берсе, беренче татар балетының авторы, музыкант гаиләсендә тәрбияләнә, энесе дә танылган композитор. Бөек Ватан сугышында вафат була. Әлеге шәхеснең исем-фамилиясен атагыз.  2 балл.
Җавап: ________________________________



	12. Документтан өзекне укыгыз. Таблицаны игътибар белән карагыз. Сорауларга җавап бирегез. Һәр дөрес җавапка 3 әр балл. (Иң югары – 6 балл.)



Г.Рәхим. Казан университетында татар студентлары
«1828 елга кадәр Казан унверситетында без бер генә данә дә татар студенты очратмыйбыз. Шуннан соң гына алар аз-маз гына күренгәли башлый. Иң күп кергән елларда да аларның саны 5-6 дан артмый. Күп елларны татарлардан бер дә керүче булмый кала.  100 ел буена анда  укыган 11000 студенттан алар (татарлар һәм көнчыгыш халыклары) өлешенә бары тик 70 кеше, ягъни 0,72 процент төшә.  
Ниһаять, Октябрь революциясе булды. Бөек социаль революция һәм пролетариат властеның эш башына менүе татар хезмәт ияләренә бөтен уку йортларының ишекләрен ачты. Шуның аркасында, башка уку йортларына агылу белән бергә, татарның эшче-крестьян яшьләре Казан университетына да тула башладылар. 
Соңгы 7 ел эчендә университетта укып ятучыларның саннары түбәндәгечә: 
	
	Бөтен студентлар
	Татарлар
	Башкортлар һ.б.

	1924 ел.
	2450
	124
	4

	1925 ел.
	2173
	145
	11

	1926 ел.
	2100
	148
	8

	1927 ел.
	2001
	159
	10

	1928 ел
	2156
	232
	16

	1929 ел.
	2076
	216
	17

	1930 ел.
	2087
	240
	18



Менә бу цифрлар үзләренә һичбер төрле шәрех-фәлән сорап тормыйлар, алар үзләреннән-үзләре ачык: теге якта 100 ел эчендә барлыгы 79 морза малае булса, инде бу якта берьюлы 258 эшче-крестьян яшьләре!
Октябрь революциясе бик тиз арада безгә менә шул уңышны бирде.” 

1. Ничек уйлыйсыз, ни өчен революциягә кадәр Казан университетында татар студентларының саны бик аз булган?  
______________________________________________________________________
______________________________________________________________________
______________________________________________________________________
2. Казан университетында революциягә кадәр һәм аннан соңгы дистә елда белем алган татар студентларыннан кемнәрне беләсез? (бер-ике фамилияне атагыз) .
__________________________________________________________________________________________________________________________________________________________

	13.Документны укыгыз һәм сорауларга җавап бирегез. (Иң югары – 6 балл.)



“Казан елъязмасы”ннан 
Касыйм патшасы [1. - ...] патша боерыгын кабул итте... Һәм бөтен дәрәҗәле гаскәр башлыклары һәм барлык Мәскәү гаскәре Казанга яуга чыкты... Үзләре белән корабларда әзер агач йортлар алып килделәр, шул ук елда аны яңадан оста итеп төзеп куйдылар.
Алар утыз көн йөзделәр һәм Казан җиренә, [2. - ...]  елгасына килделәр.
Якшәмбе иртән патша гаскәрләрен Казан олысларына тау һәм түбән чирмешләрне таларга һәм әсирлеккә алырга җибәрде. 

А) Әлеге документта сүз ни хакында бара?
_____________________________________________________________________
_________________________________________________________________________
Б) Күпнокталар урынына туры килгән сүзләрне куегыз.
[bookmark: _GoBack]1._____________________________________________________________________
2._________________________________________________________________________

В) Автор “Үзләре белән корабларда әзер агач йортлар алып килделәр, шул ук елда аны яңадан оста итеп төзеп куйдылар”, ди. Ул кайсы кала турында сүз алып бара?
Җавап:____________________________________________________________________

14. Түбәндә тәкъдим ителгән темаларның берсен сайлап алып, тарихи эссе языгыз. Күләме – 300 сүз тирәсе. 
 Теманы дөрес ачкан өчен – 1 балл, тиешенчә китерелгән факт һәм даталар өчен – 2 балл, дөрес аргументлар китергән өчен – 3 балл, төрле карашлар китергән һәм аларга шәхси бәя биргән өчен – 4 балл. (Иң югары 10 балл). 


Темалар:
1. Россия белән Көнчыгыш илләре арасында сәүдә һәм дипломатик мөнәсәбәтләр урнаштыруда татарларның роле.
2. Идел буе халыклары мәгърифәтен үстерүдә Казан университетының роле. 
3. Ризаэтдин Фәхретдин – күренекле педагог һәм җәмәгать эшлеклесе.
4. Үзгәртеп кору һәм татар милли хәрәкәте.
____________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
__________________________________________________________________________

